
Ojicree - Literacy and Basic Skills Program

ᓂᐢᑕᐧᐊᓯᓇᐦᐃᑫᐧᐃᐣ ᒥᓇ ᑯᑕᑭᔭᐣ ᑲᐧᐁᑕᑭᐣ ᐃᐡᑯᓄᐧᐃᓇᐣ

ᐅᐣᑌᕑᐃᔪ ᐅᑭᒪᐅᐣ ᑲᑭᐅᓇᑐᐨ ᓂᐢᑕᐧᐊᓯᓇᐦᐃᑫᐧᐃᐣ ᒥᓇ ᑯᑕᑭᔭᐣ ᑲᐧᐁᑕᑭᐣ ᐃᐡᑯᓄᐧᐃᓇᐣ ᐸᑭᑎᓂᑲᑌᐧᐊᐣ ᓂᐢᑕᐧᐊᓯᓇᐦᐃᑫᐧᐃᓇᐣ, ᐊᑭᑕᓱᓂᐱᐦᐃᑫᐧᐃᓇᐣ ᒥᓇ 
ᑯᑕᑭᔭᐣ ᓇᓇᑐᐠ ᐃᐡᑯᓄᐧᐃᓇᐣ ᑲᐅᒋᐊᓄᑲᑌᑭᐣ ᒋᐅᒋ ᐧᐃᒋᐦᐃᑯᐧᐊᐨ ᐊᐧᐃᔭᐠ ᒋᐊᓂᑌᐱᓇᒧᐧᐊᐨ ᐃᐡᐱ ᐃᐡᑯᓄᐧᐃᓇᐣ ᓇᐣᑕ ᒥᓇ ᐊᓄᑭᐧᐃ ᐃᐡᑯᓄᐧᐃᓇᐣ, 
ᐊᓄᑭᐧᐃᐣ ᓇᐡᑕ ᒥᓇ ᐊᐧᐊᔑᒣ ᐧᐃᐣ ᒋᐊᓂᐅᓀᓂᒧᐨ ᑲᐧᐃᑐᑕᐠ.

ᑫᑯᓀᐣ ᑐᑲᐣ ᐧᐃᒋᐦᐃᐧᐁᐧᐃᓇᐣ ᐁᑕᐧᑲᑭᐣ ᐅᒪ?

ᐅᓄᐧᐁᐧᐊᓂᐣ ᑕᐡ ᑐᑲᐣ ᐧᐃᒋᐦᐃᐧᐁᐧᐃᓇᐣ ᑲᐧᐃᐣ ᐊᑭᑕᒪᐧᐊᐧᐊᐠ ᒋᐅᒋ ᐧᐃᒋᐦᐃᐧᑕ ᑲᐧᐃᐃᐡᑯᓄᐧᐃᐧᐊᐨ ᒥᓇ ᐧᐃᒋᐦᐊᐧᐊᐠ ᐊᐧᐃᔭᐠ ᐅᑕᔭᒥᒋᑫᐧᐃᓂᐧᐊ, 
ᐅᓂᐢᑕᐧᐊᓯᓇᐦᐃᑫᐧᐃᓂᐧᐊ, ᐊᑭᑕᓱᓂᐱᐦᐃᑫᐧᐃᓇᐣ ᒥᓇ ᑯᑕᑭᔭᐣ ᓇᓇᑐᐠ ᐃᐡᑯᓄᐧᐃᓇᐣ ᐁᑲ ᓴᑲᓱ ᐊᐱᒋᐧᐃᐣ ᑲᑭᐅᒋ ᐊᐱᒋᐡᑲᐧᐊᐨ ᐅᒪ ᐅᐣᑌᕑᐃᔪ 
ᐃᐡᑯᓄᐧᐃᓂᐠ. ᐧᐁᑎ ᐅᒋᐸᑭᑎᓂᑲᑌᐧᐊᐣ ᑕᔑᑫᐧᐃᓂ ᐃᐡᑯᓄᐧᐃᑲᒥᑯᐠ, ᑕᔑᑫᐧᐃᓂᐠ ᑲᐅᒋ ᐱᒥᐧᐃᒋᑲᑌᐠ ᑭᒋᐃᐡᑯᓄᐧᐃᓇᐣ ᒥᓇ ᐱᑯ ᑯᑕᑭᔭᐣ ᐊᓄᑭᐧᐃ 
ᐃᐡᑯᓄᐧᐃᓇᐣ.

ᐱᑯ ᐊᐧᐁᓀᓇᐠ ᐅᒪ ᑕᑭᐅᒋᐧᐃᒋᐦᐊᐧᐊᐠ ᒋᓂᓯᑕᐧᐃᓇᒧᐧᐊᐨ ᐊᐣᑎ ᑫᐅᒋ ᒪᒋᐃᐡᑯᓄᐧᐃᐧᐊᐨ ᐁᐧᑲ ᐊᐱᐣ ᑫᒋᐧᐊᐠ ᒋᐅᓇᑐᐧᐊᐨ ᒋᐱᒥ ᐃᐡᑯᓄᐧᐃᐧᐊᐨ. ᐸᐸᑲᐣ 
ᐃᓀᑫ ᐃᔑᐱᒥᐧᐃᒋᑲᑌᐧᐊᐣ ᐃᐡᑯᓄᐧᐃ ᐧᐃᒋᐦᐃᐧᐁᐧᐃᓇᐣ  ᑲᒧᒋᐸᐯᔑᑯ ᐃᐡᑯᓄᐧᐃᐦᐃᐧᐁᐧᐊᐨ, ᑲᐃᔑ ᐊᑲᓯᓄᐧᐊᐨ ᑲᒪᒪᐧᐃ ᐃᐡᑯᓄᐧᐃᐧᐊᐨ ᓇᐣᑕ ᒥᓇ ᑫᒋᐧᐊᐠ 
ᑲᐃᔑ ᒪᒪᐧᐃ ᐃᐡᑯᓄᐧᐃᓇᓄᐧᐊᐠ.

ᑭᐡᐱᐣ ᐊᐧᐃᔭ ᑲᓇᑕᐧᐁᑕᐠ ᑭᒋᑭᑫᑕᓱᐧᐃ ᐃᐡᑯᓄᐧᐃᐣ, ᑕᓇᑕᐧᐁᑕᑯᓯ ᒋᐊᐸᒋᑐᐨ ᒪᒪᑕᐧᐃ ᐱᐧᐊᐱᑯᓂ. ᐁᐧᑲ ᐧᐃᐣ ᑭᒋᐃᐡᑯᓄᐧᐃᑲᒥᑯᐣ ᐅᓄᐧᐁᓂᐧᐊᐣ ᑐᑲᐣ 
ᐧᐃᒋᐦᐃᐧᐁᐧᐃᓇᐣ ᐸᑭᑎᓂᑲᑌᐧᐊᐣ ᑲᐧᐃᐊᓂ ᐃᐡᐱᓭᑐᐨ ᐅᑎᐡᑯᓄᐧᐃᐣ ᒋᐅᒋ ᐧᐃᒋᐦᐃᑯᐨ ᒋᐊᓂᐱᑎᑫᐨ ᑭᒋᐃᐡᑯᓄᐧᐃᑲᒥᑯᐠ ᓇᑐᐃᐡᑯᓄᐧᐃᓂᐠ ᓇᐣᑕ ᐊᓄᑭᐧᐃ 
ᐃᐡᑯᓄᐧᐃᓂᐠ (ᑐᑲᐣ ᐊᓄᑭᐧᐃ ᐃᐡᑯᓄᐧᐃᐦᐃᑯᐧᐃᐣ).

ᐊᐧᐁᓀᐣ ᐅᐧᐁᓂ ᑫᑭᐅᑕᐱᓇᑭᐸᐣ?

ᐱᑯ ᐊᐧᐁᓀᐣ ᐅᑕᑭᐅᑕᐱᓇᐣ ᐅᒪ ᒋᐅᒋ ᐧᐃᒋᐦᐊᑲᓄᐧᐃᐨ ᒣᐧᑲᐨ ᐁᑲ ᑲᐃᐡᑯᓄᐧᐃᐧᐊᐨ ᒥᓇ ᑲᓂᑕ ᐧᐁᒥᑎᑯᔑᒧᐧᐊᐨ ᒥᓇ ᑲᓂᑕ ᐸᐧᑲᐃᔑᒧᐧᐊᐨ. ᐊᒥ ᐅᒪ ᒥᓇ 
ᐁᐅᒋᐧᐃᒋᐦᐃᐧᑕ ᐃᑭᐧᐁᓂᐧᐊᐠ ᑲᐱᒥ ᐸᒥᐦᐃᐧᑕ ᑐᑲᐣ ᐊᔕᒥᑐᐧᐃᐣ ᑲᐃᒋᑲᑌᐠ ᐅᐣᑌᕑᐃᔪ ᐊᓄᑭᐦᐃᐧᐁᐧᐃᐣ ᑲᐃᒋᑲᑌᐠ.

ᑫᒋᓇᐨ ᑕᐡ ᐃᒪ ᒋᑭᐅᒋ ᐧᐃᒋᐦᐃᑯᐧᐊᐨ ᑲᐃᔑᐱᒥᐧᐃᒋᐦᐃᐧᑕ ᐃᒪ ᐸᐸᑲᐣ ᑲᐊᐃᔑᑭᐧᔐᐧᐊᐨ ᒥᓇ ᐸᐸᑲᐣ ᑲᐅᑕᑲᓀᓯᐧᐊᐨ, ᓂᐢᑕᐧᐊᓯᓇᐦᐃᑫᐧᐃᐣ ᒥᓇ ᑯᑕᑭᔭᐣ 
ᑲᐧᐁᑕᑭᐣ ᐃᐡᑯᓄᐧᐃᓇᐣ ᐧᐃᒋᐦᐃᐧᐁᐧᐃᓇᐣ ᐅᒋᐧᐃᒋᐦᐊᑲᓄᐧᐊᐠ ᐧᐁᒥᑎᑯᔑᐧᐊᐠ, ᐁᑲ ᑲᐅᓯᑌᐧᐊᐨ, ᐸᐧᑲᐃᔕᐠ ᒥᓇ ᐊᓂᔑᓂᓂᐧᐊᐠ.

ᐊᐣᑎ ᑫᑭᐅᒋᑌᐱᓇᒪᐸᐣ ᐊᐣᑎ ᑫᑭᐅᒋᑌᐱᓇᒪᐸᐣ ᓂᐱᓂᐊᓄᑭᐦᐃᐧᐁᐧᐃᐣ ᐧᐃᒋᐦᐃᐧᐁᐧᐃᐣ?

ᐅᓄᐧᐁᓂᐧᐊᐣ ᑐᑲᐣ ᐧᐃᒋᐦᐃᐧᐁᐧᐃᓇᐣ ᑕᐧᑲᓄᐣ ᐃᒪ ᐊᐧᐊᔑᒣ 200 ᐧᐃᒋᐦᐃᐧᐁᐧᐃᑲᒥᑯᐣ ᓇᐣᑕ 300 ᑕᓯᓄᐣ ᑲᑕᓇᓄᑲᑌᑭᐣ ᐅᒪ ᒥᓯᐧᐁ ᐅᐣᑌᕑᐃᔪ.

1-800-387-5656
(416) 326-5656 ᐧᐁᑎ ᑐᕑᐊᐣᑐ

www.ontario.ca/employmentontario

